
Navnîşan

Ahmed Aktaş R-4

DYE Tirkiyê amade 
dike ji bo êrişa Îranê?

Bû hêka eydê:
- Bi heman wateyê.
Bû xwê û heliya:
- Ji nişka ve winda bû.
Bû Pisê Qeys:
- Ew demek bû xuya nedikir, ji nişka 
ve di wir re derket.
Bû gepek nan:
- Bêserûşûn winda bû; bi awayekî balkêş 
winda bû.
Çem û çem çû:
- Bêserûşûn çû.
Destan nebir, erdê venexwar:
- Ev bi kû ve çû; çawa winda bû.
Destê xwe jê şûşt: 
- Winda bû; bêserûşûn çû; jê bêhêvî bû; 
hêviyên xwe jê birîn; êdî bawer nake 
ku bibîne; têkiliya xwe jê birî.
Erd û ezmanan lê sond xwar: 
- Bê serûşûn çû; winda bû.
Dema tiştek li ber çavên mirov, li nêzîkî 
mirov winda dibe hingê tê gotin)

Ji serê xwe derxist:
- Bi heman wateyê.
Li mexel pişkul nîne, li pirêzeyê deve 
nîne:
- Bêserûşûn çû; erd û ezmanan lê sond 
xwar; nîşeneke wê xuya nake.
Şev lê geriya: 
- Bi şev riya xwe winda kir; nizaniya 
ka bi kû ve diçe. 

LI SER HESKIRIN, GRÊDAN Û 
QÎMETDAYÎNÊ

Ava çeman disekine/avên çeman 
disekinin:
- Pir jê hes dike.
*Serê xwe bi tiştekî naêşîne, lê dema 
behsa dildara wî tê kirin avên çemen 
disekinin.
Ava wan cuda naçe:
- Navbera wan pir xweş e; ji hev pir 
hes dikin.

Ava wan cihê naçe: 
- Bi heman wateyê.
Bi bavê xwe nade:
- Ji bavê xwe pirtir jê hes dike; pir jê 
hes dike.
Bi bavê xwe naguherîne:
- Bi heman wateyê.
Bi şîrê teyran xwedî dike: 
- Pir qîmet didiyê; pir jê hes dike. 
Çavên wê di binê piyên zarokên wê 
de ne:
- Bi zarokên xwe ve pir girêdayî ye; 
kezebker e; nikare kêliyekê ji zarokên 
xwe dûr bikeve.
Çavê min e:
- Min jê hes kir; min ji kirinên wî hes 
kir; keyfa min ji gotina wî re hat.
Çawa devê te digere tu wisa bêjî: 
- Ew mirovekî nestêle ye.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Wênesaza Tûnisî Raja Ben Nasr 
a îlhama ku ji jiyana jinan digire 
li ser tabloyên xwe diteyisîne, 
wênesaziya ku di demên 
hemşîretiyê de xeyala wê bû, 
piştî teqawitbûnê jiyanî kir û bû 
wênesazek tê nasîn.

Huner qadeke girîng e ku civak ji 
berê heta niha xwe tê de îfade dikin 
û çanda xwe diparêzin û digihînin 
nifşên din. Her çendî desthilatda-
ran hewl da qada hunerê ya ku ji 
muzîkê bigire heta wênesaziyê, ji 
şanoyê bigire heya dîlanê di nav 
xwe de dihewîne bikeve xizmeta 
dewletê, civak karîbû hunera ku 
pêşxistiye bi nirxên xwe di bin her 
rewşê de biparêze.
Wênesaza Tûnisî Raja Ben Nasr 
dibêje ku xêzkirin rêyek e ku jin bi-
karibin xwe îfade bikin û destnîşan 
dike ku ger wekî hobî were 
pêşxistin jî dê nêzîkatiyek erênî û 
analîtîktir ji raman û bûyerên neyînî 
re bîne. Raja Ben Nasr berî ku bi 
profesyonelî dest bi boyaxkirinê 
bike bi salan wekî hemşîre-pîrik 
xebitî. Piştî teqawîtbûna xwe, wê 
dest pê kir ku xewna xwe ya ku 
wek hobî mabû pêk bîne.

‘Min xwe azad hîs kir û ji vê 
hestê hez kir’

Raja Ben Nasr a ku dibêje ji za-
rokatiya xwe ve bi wênekêşiyê 
re eleqedar bûye, diyar dike ku 
ji ber alîkariya malbata xwe dikir 
wê demê nikarîbû jêhatiya xwe pêş 
bixe. Raja Ben Nasr, anî ziman ku 
ti perwerde nedîtiye û wiha dewam 
kir: “Min bi xêzkirina tiştên ku ji 
bo xemilandina malê têne bikar 
anîn dest pê kir. Min nizanîbû ren-
gan çawa bikar bînim. Ez her tim 
eleqedar bûm. Pişt re ez zewicîm 
û zarokên min çêbûn. Min wêne 
rawestand. Piştî ku keç û kurê min 
mezin bûn, min ji bo pêkanîna xe-
yala xwe gav avêt. Di sala 2017’an 
de min li malê atolyeyek ava kir.
Min li wir dest bi xebata xwe ya 
yekem kir. Pêşî, min rojê saetek 
veqetand. Paşê, min hemû rojên 
xwe dan. Bêyî ku westiyayî û bêzar 
bibim xêz dikim. Dema ku malbat 
û hevalên min piştgirî dan min, 

min biryar da ku ez perwerde 
bibînim. Paşê min perwerde dît. 
Vê yekê bawerî da min ku ez bêtir 
wêneyên profesyonel xêz bikim. 
Min xwe azad hîs kir û min ji vê 
hestê hez kir. Huner bi taybetî ji bo 
jinan xebatek pir erênî ye. Heger 
wek hobiyê were kirin jî dê hestek 
xweş bide.”

Jiyana jinan bû îlham

Raja Ben Nasr diyar kir ku ew di 
tabloyên xwe de serpêhatî û hestên 
xwe diteyisîne û ji jiyana jinan îlham 
girtiye û wiha got, “Ez çi hîs dikim 
jinên Tûnisî yên ku her tim gelek 
bar li ser milê xwe dikişînin û ez 
wan xêz dikim. Jin xwedî gelek 
xislet û jêhatinên ku min teşwîq 
dikin. Divê em êşa wan ji bîr nekin. 
Jinên Tûnisî hê jî ji ber zîhniyeta 
baviksalarî mexdûr dibin. Dema 
ku ez wek pîrik dixebitim, qet ji bîr 
nakim ku jin çawa giriyan dema me 
ji wan re digot zarokên wan keç in. 
Zilamên ku keçek wan hebû, yek-
ser dê û zarokê ji nexweşxaneyê 
derdixistin û dibirin malê.”

Li Mexrîbê bi 40 tabloyan 
pêşangehek vekir

Raja Ben Nasr tekez kir ku ew hîn 
di destpêka rêwîtiyê de ye û got ku 
ew her ku dibîne xebatên wê ji aliyê 
malbat, heval û wênesazên din tên 
ecibandin cesaretê werdigire. Raja 
Ben Nasr diyar kir ku pêşangeha 
xwe ya dawî bi 40 tabloyên bi navê 
“Parfumên Hêza Xeyalê” li Rabata 
paytexta Mexrîbê vekiriye û diyar 
kir ku di nav resamên herêmê de 
eleqeyeke mezin ji pêşangehê re 
hatiye nîşandan.

 ‘Her wêne ji bo min vejînek e’

Raja Ben Nasr axaftina xwe bi van 
gotinan bi dawî kir: “Ne hêsan 
e mirov mijarek wiha bibîne ku 
veguherîne tabloyê. Carna nîvê 
şevê ji bo fikrekî jiyanî bikim ji 
xewê radibim an jî ji ber tişta ku 
dixwazim xêz bikim nikarim xew 
bikim. Hemû mijarên wêneyên min 
xwe dispêrin hêstekî rasteqîn. Her 
wêne ji bo min vejînek e.” NÛJINHA

Li Şehbayê nanpêjxaneya jinên 
Efrîn û Şehbayê ya ku ji aliyê 
Ofîsa Kooperatîfa Efrîn-Şehbayê 
ve hatiye vekirin, bûye jêdera jiyana 
koçberên Efrînî.

Li warê koçberiyê, li Şehbayê ji bo 
ku derfetên kar ji gel re bên vekirin û 
debara xwe bikin, Ofîsa Kooperatîfa 
Efrîn-Şehbayê nanpêjxaenyek bi 
navê Jinên Efrîn û Şehbayê vekir. Di 
nanpêjxaneya ku di 8’ê Adarê de hat 
vekirin û diyarî hemû jinan hat kirin de, 
5 jê jin 15 kes dixebitin. Yekem car e 
ku projeyên vekirina nanpêjxaneyê bi 
navê jinan li Şehbayê tê kirin. Rojê 6 
hezar tûrên nan tên amadekirin, her 
hefte 38 hezar tûrên nan çêdikin û 
li gel bi rêjeyên guncav belav dikin. 
Di barê xebatên nanpêjxaneyê de 
rêveber û xebatkarên nanpêjxaneyê 
ji ajansa me re axivîn.

‘Alîkariya gel tê kirin’

Rêvebera nanpêjxaneya jinên 
Efrîn Şehbayê Zeyneb Murad 
behsa armancên xwe bi vekirina 
nanpêjxaneyê di rewşa koçberiyê de 
kir û got: “Ev der ji aliyê kooparatîfê 
ve hatiye vekirin û tê de jin û mêr 

dixebitin. Armanca me ji vê projeyê 
ew e ku derfetên kar ji gel re bi taybetî 
ji jinan re di warê koçberiyê de bê 
vekirin û pêdiviyên xwe pêk bînin. 
Niha 5 jin dixebitin lê di demên pêş 
de wê zêdetir bibin ji bo ku em bibin 
destek ji jinan re. Nanê nanpêjxaneyê 
li gel belav dibe û bi rêjeyên kêmtirî 
sûkan ji bo ku pêwîstiyên xwe pêk 
bînin, ji ber em di rewşa koçberiyê 
de ne. Di nava koçberiyê de vekirina 
nanpêjxaneyê ne hêsan e lê îradeya 
koçberên Efrînê mezintir in.”

‘Nanpêjxaneyê bû jêdera jiyana 
me’

Xebatkara nanpêjxaneyê Zeyneb He-

sen diyar kir ku nanpêjxaneyê jê re 
bûye jêdera jiyanê û debara malbata 
xwe pê dike û got: “Em koçberên 
Efrînê ne û li Şehbayê bi cih bûne, 
di seranserî salên koçberiyê de em 
gelek zehmetiyên jiyanî û tunebûnê 
dibînin. Karkirina min di nanpêjxaneyê 
de derfetek ji bo ku debara malbata 
xwe bikim û weke jin aboriya xwe xurt 
bikin. Em spasiya kooperartîfê dikin 
ku ev derfet ji me re ava kir û hişt em 
tê de kar bikin. Di nanpêjxaneyê de 
jin û mêr bi ruhekî wekhev dixebitin 
û alîkariya hev dikin. Em dixwazin di 
demên pêş de xebatên xwe xurtir 
bikin. Em gelek kêfxweş dibin dema 
ku karê me dibe alîkarî ji gel re û 
nan li wan tên belavkirin.”NÛJİNHA

Nanpêjxaneya jinên Efrîn û Şehbayê bûye 
jêdera jiyanê

Ji jiyana jinan îlham girt û
 bû wênesaz

CEZAYÊN DISPLÎNÊ DEWAMA 
POLÎTÎKAYÊN QIRKIRINA GELÊ KURD E
Ji ber ku ramanên Rêber Apo hêviya azadiya gelan e û  yekane rêya çareseriya kirîzên cîhanê ye, 
dewleta Tirk a dagirker û hevalbendên wê tecrîdeke giran li ser didin feriz kirin. Hikumeta AKP-
MHP’ê careke din rûyê xwe yê faşîst nîşan da û bi hincetên ji rastiyê dûr cezayê nû yê displînê li ser 
Rêber Apo birî. Li hemberî polîtîkaya Tecrîdê, gelê kurd û azadîxwazên cîhanê fikrên Rêber Apo belav 
dikin û platformên siyasî û civakî di asta herî jor de diafirînin.R-5

‘Herêmên dagirkirî bûne navendên 
perwerde û bichkirina çeteyan’

Berpirsê Têkiliyên Komîteya Koçberên 
Serêkaniyê Ciwan Îso diyar kir ku 
dagirkeriya Tirk, Serêkaniyê û deverên 
dagirkirî kirine navendên bicihkirina 
komên çete û malbatên wan.R-4

Bi berxwedanê 
emê her tim 
serbikevin

Malik Xemgîn ê ku di 
sala 1971 li Tiltemir ji 
dayik bû ye û di sala 
1991’an de tevlî nava 
refên azadîyê bû. Demekê 
têkoşîna xwe li Rojavayê 
Kurdistanê da meşandin, 
piştre derbasî çîyayên 
azad dibe. Sala 1993’an 
li Qilebana Şirnexê di 
encama pevçûnekê de 
dikeve destê leşkerên 
dagirkeriya tirk.R-6

Xeyalên 
zarokatiyê bi 

mezinbûna şoreşê 
re pêkan bûn

Zarokên ku duh li 
pey xeyalên xwe yên 
pêşerojê ketibûn, îro bûn 
mamosteyên xeyalên 
ku pêk anîne. Jinên 
Ciwan yên ku bi şoreşa 
Rojavayê Kurdistanê re 
mezin bûne îro serkêşiya 
hunera kurdî dikin.R-7

Fermandariya  Giştî ya Hêzên Ewlekariya Hundirîn yê Herêma Bakur 
û Rojhilatê Sûriyê Sererkan Elî El-Hesen diyar kir ku di kongreya 
wan a 4`emîn de raporên xebatên wan ên 2 salan hatin nirxandin, 
bernameya xebata sala bê hate xwendin, zehmetiyên ku rûbirûyî wê 
ne, hatin nîqaşkirin û riyên çareseriyê hatin pêşkêşkirin.R-3

Encamên Kongreya 4`emîn ya Hêzên 
Ewlekariya Hundirîn

‘Bi yekîtiya jinan em ê dawî li tundiyê bînin’
Endama Rêxistina Sara Ya Têkoşîna 
Li Dijî Tundiya Li Ser Jinê Delal 
Osman diyar kir ku bi bilindbûna asta 
berxwedana jinan şidet û işkence jî li ser 
jinê zêde dibe û wiha got, “Bi yekîtiya 
jinan em ê dawî li tundiyê bînin.”R-2 



19-Gulan-2024 YekşemRONAHÎ19-Gulan-2024 YekşemRONAHÎ

Bi sedê salan e ku tundiya 
baviksalarî derketiye meydanê. 
Her roj bi sedan jin li her çar 
perçeyê Kurdistanê ji hêla mêr 
ve têne kuştin. Her deqe jî tacîz 
û tecawîz li ser jinê dibe. Her 
kêlî tundî li ser bi hezaran jinan 
dibe. Hişmendiya mitînger û ba-
viksalara heyî ku jinê dike milk, 
ev hişmendî bi rengê pergala 
gerdûnî xwe birêxistin kiriye. 

Cûreyên şîdeta li ser jin ê

Gelek cûreyên şîdeta li ser jinan 
hene. Şîdeta fîzîkî, fikrî, zayendî 
û derûnî. Herwiha ev cûreyên 
şîdetê rojan e ji aliyê hişmendiya 
desthiladar ya zilam ve li ser jinê 
tê kirin. Tevî ku Şoreşa Roja-
va şoreşa jinê ye û jin pêşengî 
jê re dike, lê tundiya heyî ya li 
ser jinan bidawî nebûye û hîn 
jî berdewam e.

Tundiya li ser jinan 
berdewam e

Tevî ku li Herêma Bakur û 
Rojhilatê Sûriyê jin xwedî ewqas 
destkeftî ne. Cihê xwe di nava 
hemû qadên jiyanî de girtiye û 
heta astekê azadiya xwe bidest 
xistiy e, lê hîn jî, ji aliyê malbat û 
civakê ve rastî zordestî û zihni-
yeta mêr tên. Gelek jin ji ber zora 

civakî, zêdebûna pirsgirêkan, 
rewşa xizanî, berdan, zewicndi-
na temenbiçûk û bêserûberiya 
malbatê xwe dikujin. Herwiha ji 
ber van pirsgirêkan nexweşî û 
aloziyên derûnî derdikevin. Di 
heman demê de ji aliyê civak û 
kesên desthilatdar ve tundiya 
li ser jinê berdewam e. Bi tay-
bet di nava pêkhateyên ereb de 
tundiya li ser jinan zêde ye, ji 
ber ku mêr hizirên desthilatdar 
li hemberî jinê dide meşandin. 

Komele û Navendên dijî 
tundiya li ser jinan 

Li Bakur û Rojhilatê Sûriyeyê 
gelek saziyên jinan hene, da ku 
pêşî li tundiya li ser jinê bigirin, 
wek; Mala Jinê, Weqfa Jinan 
û Komeleya Sara a Têkoşîna 
li Dijî Tundiya Li Ser Jinan ne. 

Komeleya Sara  

Komeleya Sara a Têkoşîna li 
dijî tundiya li ser jinan di sala 
2013’an de li ser asta bakur û 
rojhilatê Sûriyê, li bajarê Qamiş-

lo hat damezrandin. Komeleya 
Sara ji destpêka damezrandinê 
ve û heta niha li dijî tundiya li 
ser jinan têkoşînê dike, herwiha 
ji bo bihêzkirina jinan di warê 
siyasî, aborî û civakî de gelek 
kar û xebat kirin e. Di heman 
çarçoveyê de bi awayekî aktîv 
semîner û çalakiyan li dar dixe. 

Mala jin

Di sala 2011`an de yekemîn 
mala jinan li bajarê Qamişlo 
hat vekirin, herwiha piştî wê 
malên jin li bajar û bajarokên 
mezin jî hatin vekirin. Mala Jin 
di destpêka şoreşa Rojava de, bi 
armanca rizgariya jinê ji bendên 
koletiyê hat vekirin. Giringî da 
mefê jinê û hewl da ku mafê 
wê ji kevneşopiyên civakê yên 
paşverû û hişmendiya nijadpe-
rest biparêze. 

Weqfa Jina Azad

Di Îlona 2014`an de bi dirûşmeya 
‘Jina Azad Bingeha Civaka Azad 
e’ Weqfa Jina Azad li Rojava 
hat damezrandin. Armanca 
damezrandina wê  ew e ku 
pirsgirêkên civakî li Bakur û 
rojhilatê Sûriyeyê bên çareserki-
rin û civak di hemû warên jiyanî 
de bê pêşxistin. Piştî pêşketina 
mezin di seranserî Herêma Ba-
kur û Rojhilatê Sûriyeyê de pêk 

anî û ji bo ku bigihîjin hemû 
jinên herêmê, di konferansa 
2021`ê de biryar dan ku navê 
xwe biguherînin û bikin “Weqfa 
Jina Azad a Sûriyeyê.
Derbarê şidet û îşkenceya ku li 
ser jinê tê meşandin, endama 
Rêxistina Sara ya Têkoşîna li dijî 
tundiya li ser jinê Delal Osman 
ji rojnameya me re axivî.
Delal Osman diyar kir ku şi-
det û îşkenceya li ser jinan roj 
bi roj zêdetir dibe û wiha got: 
“Li Herêma Bakur û Rojhilatê 
Sûriyê roj bi roj destdirêjî, kuştin, 
işkencekirin û hemû cûreyên 
tundiyê li ser jinan tê meşandin 
û zêde dibin, sedema serek ji 
zêdekirina van tundiyan ew e 
ku jin îro roj bûne pêşeng û 
xwedî hêzeke xurt, lewra zih-
niyeta kesên desthilatdar vê 
yekê nepijirîne û destdirêjiyê 
li ser jinan dide meşandin. Bi 
taybetî jinên Bakur û Rojhilatê 
Sûriyê xwedî ewqas destkeftî 
ne, beşdarî qadên jiyanê dibin 
û maf û azadiya xwe bi dest di-
xin, lê hîn jî rûbirûyî zordestiyê 
ji hêla malbat û civakê tên.”

‘Serjimariya dozên jinan di 
sala 2024`an de’

Delal Osman sejimariya dozên 
jinên Bakur û Rojhilatê Sûriyê 
yên sala 2024`an de wiha da 
eşkerekirin: “Ji 1 Çileya 2024`an 

û heta 1 Gulana 2024`an 46 
jin rastî destdirêjiyê hatine, 33 
jin hewldanên xwekuştinê ki-
rin, 3 jin rastî gefan hatine, 2 
hatin berdan, jinek bi hinceta 
namûsê hate kuştin, xwekuştina 
jinekê, keçek temenbiçûk hat 
zewcandin, pirzewacî 2, jinên 
rastî pirsgirêkên malbatî hatine 
4, jinên reviyan e 6, yek jin hat 
şewtandin, 5 jin rastî pirsgirêkên 
zewacê hatin, yek jin hatiye 
kuştin, 4 jin jî mijarê wan tên 
şopandin.”

‘Rêxistina Sara têkoşîna 
rizgarkirina jinê ye’

Endama Rêxistina Sara ya li dijî 
tundiya li ser jinê Delal Osman 
axaftina xwe wiha qedand: “ 
Tekoşîna jina azad ji dîroka kev-
nar ve heya roja îro bê navber 
didome. Herwiha ji bo jin rastî 
tundiyê neyên divê em bibin 
yek û têbikoşin. Heta jin rizgar 
nebe wê civak jî rizgar nebe. 
Rêxistina Sara têkoşîna rizgar-
kirina jinê ye û armanca wê ew 
e ku di civakê de wekehevî û 
demokrasî pêş bikeve, rê li ber 
tundiya li dijî jinê bê girtin. Lewra 
pêwîste jinên Bakur û Rojhilatê 
Sûriyê dawî li tundiyê bînin û 
ev yek jî bi riya yekîtiya jinan 
wê pêk were.”

Pêşxistina hunera Kurdî di kesayeta 
xwe de dîtin û ji xwe re kirin erk. 
Bi armanca pêkanîna xeyalên xwe 
yên pêşerojê, westiyan, ked dan 
û xwe pêşxistin da ku bigihînin 
armancên xwe. Pêkanîna xeyalên 
hunandî ku di hişê zarokekî de 
tê gerandin ne tiştekî ji rêzê ye. 
Ev yek jî zarokên ku bi şoreşê re 
mezin bûne û hêza xwe ji şoreşa 
Kurdistanê girtine pêk anîn. Her du 
jinên ciwan Fatme Bîlal û Zeyneb 
Îbo yên ji bajarê Efrînê cihên xwe 
di nava Tevgera Hîlala Zêrîn ya 
Efrîn û Şehbayê de digirin. 
Têkildarî mezinbûna xeyalên wan 
di nava tevgera çand û hunerê de 
Fatma û Zeyneb behsa jiyana xwe 
di nava çanda Kurdî de ji rojnameya 
me re kirin. 

Ji zarokek 11 salî ber bi 
sitranbêjeke xwedî dengekê 

tijî hêz û hezkirin

Stranbêj Fatma Bîlal ya 22 salî ji 
gundê Berbenê yê navçeya Reco 
ya bajarê Efrînê ye. Di temenê 
11 saliyê de tevlî xebatên Çand 
û Hunerê li herêma Efrînê bûye û 
pê re mezin bû. Fatma niha weke 
stranbêjekê cihê xwe di nava Tev-
gera Hîlala Zêrîn li herêma Şehbayê 
de digire.  
Fatma bi destpêkirina Şoreşa 
Rojavayê Kurdistanê re, li Efrînê 
wê cihê xwe di nava çand û hunerê 
de digirt. Fatma di nava malbateke 
xwedî ristên hunerî de mezin bûye. 
Bavê wê dengbêjî xwedî dengekî 

zelal e. Ji lewra di dilê fatma de 
eşqa stranbêjiyê ji biçûkaniya wê 
de şîn bûye. Fêrbûna strana di nava 
malbat û dibistanê de pêşket ku di 
nava malbatê de her tim stranên 
wê li ser lêvan bû. 
fatma anî ziman ku bi helwesta 
xwe ya hunermendiyê bavê wê 
ew tevlî navenda çand û hunerê 
li navçeyê kir, pê re perwerde û 
fêrbûna xwe bilindtir kir. Êdî tevlî 
mîhrîcan û şahiyan dibû. Di temenê 
13 saliyê de rêvebertiya komên 
stranan dikir.
 Her wiha bal kişand ser zehmetiyên 
ku di wê demê de li pêşiya wê der-
diketin û wiha got: “Di wê demê 
de navendeke fermî ku em tê de 
perwerdeyên hunerî bibînin tunebû, 
her wiha ji ber destpêka şoreşê 
bû tirsek mezin di dilê me de li 
hember rêjîmê hatibû avakirin. Di 
wê demê de piraniya perwerde û 
biroveyên ku me dibirin li malan 
dihatin dîtin. Bê guman ew kêliyên 
ku me jiyan kirine niha ji bo min 
bûne hêz ku ez gihîştime vê astê”.
 

`Dijmin nikarî li hermber 
xeyalên min bibe asteng`

Fatma di vegotina serpêhatiya xwe 
de diyar kir ku bi şerê Efrînê re û 

bi ketina nava pêvajoya koçberiyê 
re êş, azar û zehmetiyên gelek 
mezin re derbas bû. Pêvajoya 
Şehbayê û ji nû ve li ser piyan 
sekinandin hêz û îradeyeke gelek 
mezin dixwast. Bi komkirina hêz, 
hezkirin û daxwaza wê ya ku bibe 
hunermend careke din tevlî nava 
xebatên hunerî bû. 
Fatma bi van gotinan ev yek raber 
kir: “Dema em derbasî herêma 
Şehbayê bûne, ez ne di temenek 
mezin de bûn. Wê demê min hîs 
kir ku hemû xeyalên min hatin 
rûxandin. Lê bi dîtina hevalên 
xwe û bi avabûna xebatên hunerî 
li Şehbayê careke din min hemû 
hêza xwe kom kir û min cihê xwe 
di nava Kevana Zêrîn de girt. Ew 
armancên dagirkeriyê yên ku dix-
west vîna gelê Kurd bi êrîşkirina 
Efrînê re têkbibe, ew bû hêrs ku 
em bi helwest û îradeyeke xurtir 
derkevin beramberî faşîzmê û îsbat 
bikin ku hemû planên dagirkeriyê 
vala derbikevin. Li ser vî bingehî 
êrîş û planên dijmin nikarîn li hem-
ber xeyalên min bibin asteng “. 
Fatma bi van gotinan axaftina 
xwe bi dawî kir: “Niha temenê 
min bûye 22 salî. Bi ked û êşeke 
mezin ez gihîştim vê astê. Dema 
ez derdikevim ser dikê ez hîs di-

kim ku ez ewqas keseke azadim û 
weke kevokan difirim. Hemû hîs û 
hezkirinên xwe ez di parvekirina 
stranekê li ser dikê de derdixim 
û difirim”. 

Zeyneb bû serkêşeke serkeftî 
di zindîkirina govenda Kurdî 

de

Zeyneb Îbo ku niha temenê wê 
21 salî ye. Ji navçeya Bilbilê ya 
herêma Efrînê ye. Zeyneb di nava 
malbateke welatparêz û xwedî 
kesayetên govendger yên kevin 
de mezin bûye. Di 13 saliya xwe de 
tevlî nava xebatên çand û hunerê 
bûye. Bi şerê ku li Bajara Helebê 
hatiye destpêkirin de Zeyneb bi 
malbata xwe re derbasî herêma 
Efrînê bûye, Zeyneb diyar kir ku 
derbasbûna wê ji Efrînê re li pêşiya 
wê derfet vekir ku ew tevlî xebatên 
çand û hunerê bibe. 
Zeyneb cihê xwe di nava navenda 
Çand û Huner ya Bajarê Efrînê 
de digirt û di temeneke biçûk de 
bibû rêveberiya koma guvendê. 
Zeyneb bi van gotinan giyanê wê 
yê ku di Efrînê de tê jiyan kirin anî 
ziman: “Di Efrînê de rûxmî ku ez 
biçûk bûm jî ez tevlî perwerdeyên 
hunerî bûm û bi demê re ez weke 
rêveberê koma govendê hatim erk-
dar kirin. Di hundir Efrînê de coş 
û kelecaneke cuda hebû. Ji ber 
dema Em li Efrînê bûn derfet nebû 
ku ez tu carî beşdarî kilîpekê bi-
bim, ji lewra her çiqas ez gihîştibim 
astên bilind jî lê xeyalên min ew bû 
ku emê rojekê vegerin Efrînê û li 
kêleha (Nebî Hûrî) bi hevalên xwe 

re emê govendê bigirin û kilîpekê 
qeyd bikin. Di gavên pêkanîna vê 
xeyalê de ez tu carî weke şervanekê 
gav paşde navêjim”. 
Zeyneb weke hemû hevalên xwe di 
piskilojî û derûniya şer û koçberiyê 
re derbas bibû û bandor jî li ser 
wê kiribû. Lê li pêşiya xwe ev yek 
nekir bend û bi hêz careke din 
tevlî xebatên çandê bû. Zeyneb 
di Kevana Zêrîn de cihê xwe di 
asta Rêveberiya komên govendê 
de digre her wiha di koma Şehîd 
Viyan Soran de cih girtiye. Her 
wiha di hemû festîvalên li Herêmê 
de hatine pêk anîn de peşdar bûye 
û tevlî xebatên li ser asta Bakur û 
Rojhilatê Sûriyê jî bûye. 

`Bi parastina çanda kevnar 
emê armancên dagirkeriyê 

têk bibin`

Zeyneb bi van gotinan axaftina 
xwe bi dawî kir: “Ez tu carî xeyal 
nakim ku rojekê ez ji govendê bêm 
qutkirin. Durketina min ji govendê 
tê wateya ku ez ji jiyan û malbata 
ku tê de mezin bûme tême qutkirin. 
Banga min li hemû ciwanan re ew e, 
ku em bi hev re kevneşopiya bav û 
kalên xwe biparêzin, em bibin nifşê 
ku hemû armancên dagirkeriyê 
têkbibin, çand û hunera xwe ya 
resen biparêzin û pêşbêxin. Li ser 
vî bingehî herçiendî zehmetî hebin 
jî, lê emê di kar û xebata xwe de bi 
ser bikevin. Ez di wê baweriyê de 
me emê li ser xeta şehîdên azadiyê 
di zindîkirina çanda gelê Kurd ya 
resen de bibin xwedî bandor û 
muhra xwe li dîrokê bixin”.

JIN2 7 ÇAND Û WÊJE

Ronahî Sadûn/Qamişlo

Zana Roj/ Şehba

‘Bi yekîtiya jinan em ê dawî li tundiyê bînin’
Endama Rêxistina Sara Ya Têkoşîna Li Dijî Tundiya Li Ser Jinê Delal Osman diyar kir ku bi bilindbûna asta berxwedana 
jinan şidet û işkence jî li ser jinê zêde dibe û wiha got, “Bi yekîtiya jinan em ê dawî li tundiyê bînin.” 

Xeyalên zarokatiyê bi mezinbûna 
şoreşê re pêkan bûn

Jîriyê Çêkirî: Ez pêşeroj im, Pêşgo û Rastgo

Zarokên ku duh li pey xeyalên xwe yên pêşerojê ketibûn, îro bûn mamosteyên xeyalên ku pêk anîne. Jinên Ciwan yên ku bi şoreşa 
Rojavayê Kurdistanê re mezin bûne îro serkêşiya hunera kurdî dikin. Fatma û Zeyneb her du keçikên Efrînê yên di Tevgera Kevana 
Zêrîn de cih digirin. Bi vîneke mezin çîrokên xwe vedibêjin. 

Jîriyê Çêkirî ku van salên dawî 
ji gelek aliyan ve bandorê li ser 
jiyana rojane ya mirovan dike, 
bû mijare romaneke Kurdî ya ji 3 
bergan. Nivîskar Ehemdê Sedef 
pêşketina teknolojiyê bi zimanê 
romanê vegot.
Jîriyê Çêkirî (Artificial Intelligence) 
ku di jiyana mirovan de van salên 
dawî bûye xwedî cihekî girîng, di 
heman demê de bûye sedema tirs 
û fikaran ku bandoreke bi çi rengî 
li ser jiyana pêşerojê ya mirovan 
bike. Ev pêşketina teknolojiyê bû 
mijara romaneke Kurdî ya ji 3 ber-
gan. Bergê destpêkê yê pirtûkê 
bi navê “Ez pêşeroj im’ hate we-

şandin.
Nivîskar berhema xwe bi rengekî 
xeyalî li ser pêşketina teknoloji-
ya pêşerojê hûnandiye. Pêşketina 
teknolojiyê û cîgirtina robotan a 
di jiyana mirovan de û lêgerîna 
mirovan ji bo peydakirina jiyanê 
li gerestêrkeke din wê di pêşerojê 
de çawa bandoê li ser mirovan 
bike bi rengekî xeyalî hûnandiye 
û pêşkêşî xwendevanan kiriye.
Lehengên sereke yên nivîskar 
hemû robot in. Ew robot di nava 
hewldana avakirina dinyayeke 
bêşer û demokrat de ne.
Ew carinan xwendevan dibin 
beriya hezaran salan, carinan 

dibin çiyayên Kurdistanê û di-
kin şahidê 74 fermanên li ser 
Êzidiyan û carinan dibin pêşerojê 
û li gerestêrkekê de jiyaneke nû 
pêşberî wan dike. Nivîskar bergê 
destpêkê yê romana xwe diyarî 
keç, jin û zarokên ku ji aliyê DAIŞ’ê 
ve hatine revandin û yên hatine 
rizgarkirin, dike.
Berga duyemîn a romana zanistiya 
nûjen, civak, dîrok, çand, polîtîka 
û erdnîgariyê ya nivîskar Ehmedê 
Sedef bi navê “Pêşgo” hate we-
şandin.
Ji nav rûpelên vê pirtûkê, berxwe-
dan, bawerî, hêvî, bibiryarî, dilsozî 
û rastiyek diweşe.

Nivîskar girîngiya jîriya çêkirî ya 
ji bo mirovahiyê jî bi dilgermiye-
ke mezin destnîşan dike. Bergê 
sêyemîn ê romana Jîriya Çêkirî ya 

nivîskar Ehmedê Sedef bi navê 
“Rastgo” hate weşandin.

Zeyneb Îbo Fatma Bîlal

Parêzerî ji bo jinan mijareke pir pîroz û bi wate ye
Parêzera bi navê Aynur Zêd 
Paşa diyar kir ku parêzerî ji bo 
jinan karekî pîroze û bi riya vî 
karî jin dikarin hêz û îradeya 
xwe isbat bikin. Roj bi roj jin 
dikare gav û serkefitnên mezin 
bidest bixe.

Di derbarê xebatên dadgehê û 
rola jinê di milê parêzeriyê de  
parêzera bi navê Aynûr Zêd Paşa 
bersiva pirsên Rojnameya me da 
û hevpeyvîn wiha bû:

Li herêma Bakur û Rojhilatê 
Sûriyê xebatên dadgehê û 
parêzeriyê çawa birêve diçin 
û astengiyên wê çine?

Li herêma Bakur û Rojhilatê Sûriyê 
dadgeh li ser esasê dadweriya 
civakî dimeşe, divê civak bi xwe 

pirsgrêka xwe çareser bike. Lew-
ra her tim lihevanîn pêşdeye û 
mafê her kesî yê parastinê heye 
li pêşiya dadgehan di hemû 
pêvajoyên dadweriyê de. Ji ber 
vê yekê yekîtiya parêzeran li her 
kantonekî hatiye damezrandin 
û hemû parêzerên wê kantonê 
endamê yekîtiyê ne. Her wiha  
di bin banê yekîtiyê de kar dikin 
û bi hev re kom dibin, di heman 
demê de li ser asta herêma Bakur 
û Rojhilati Sûriyê jî di bin banê 
yekîtîya parêzeran ya Bakûr û 
Rojhilatê Sûriyê de kar dikin, da ku 
parêzer bikarin parastina kesekî 
bike divê endamê yekîtiyê be û 
navê wî di listeya parêzeran de 
hebe. Her wiha hin piruşur hene 
ku çawa xebat pêşiya dadgehê 
werin meşandin û da ku her 
kes li gorî wan dozan bimeṣîne 
û parastina xwe jî bikin. Asten-

giya ku derdikeve pêşiya me di 
aliyê ne naskirina mûwekilan ji 
van rêgezan re. Ji ber vê yekê 
parêzer rastî astengiyan tên, ji 
ber ku her tim mûwekil dixwaze 
bi lez û bez doza wî biqede û 
serbikeve. Tu carî dadgeh li ser 
kesî ferz nake ku parastina xwe 
bi rêya parêzeran bike, ji ber ew jî 
dikare parastina xwe bi xwe bike.
 
Parêzerî Ji bo jinekî bi taybet 
xwedî çi girîngiyê ye û 
astengiyên wê çine?

 Ji bo jinê parêzerî meseleyeke 
pir pîroz e û bi wateye, ji ber jin 
dikare bi vî karî maf bide û bibe 
xwedî maf û edalet. Her wiha di-
kare bi riya vî karî zilmê rake ji 
holê, ji ber ku tu kes weke jinê 
zilm û zor ne hatiye serê wan. 
Lewra jin hemû hest, zanist û 

moralê xwe dixe bin xizmeta 
karê xwe de. Zehmetiyên ku tên 
pêşiya me neqebûlkirina civakê û 
mêrên xwedî zihniyeta baviksalarî 
ye, ev kesên ku hesnakin jin kar 
bike û bibe xwedî biryar her tim 
dixwazin wê di çarçoveyeke teng 
de bifetisînin. Lê bawerî û aramî 
cem dadweran çidibe gava jinek 
parêzer di dozekî de bi ser dikeve. 
Her wiha kêm rêxstinkirina jinên 
parêzer û kêm naskirina wan ji 
hêza wan re ev yek jî dibe astengî 
li pêşiya me. 

parêzerî li ser çi hişmendiyê li 
herêma Bakur û Rojhilatê Sûriyê 
kar û xebat dide meşandin?

Li herêma Bakur û Rojhilatê Sûriyê 
sîstema ku hatî damezradin li 
ser esasê demokrasî, wekhevî 
û aşitiyê ye. Her wiha hişmendi-

ya parêzeriyê jî van xalan esas 
digre, di heman demê de exlaq 
û wijdana civakê digre dest û 
pêkanîna Aşîtî û aramiyê di civakê 
de bi rêya lihevanîn û qanûnên 
xwezayî. Her tim dadgeh hewil 
dide ku di nava civakê de edaletê 
pêkbîne di hemû aliyên civakê 
de û parastina mûwekilê xwe yê 
xwedi maf bi hemû rêyên exlaqî 
û alîkariya dadwer di pêkanîna 
edaletê de.

Ayşa Silêman/Qamişlo

Hevkariya MÎT a Tirk û PDK’ê

Encamên Kongreya 4`emîn ya Hêzên Ewlekariya Hundirîn

Bi berxwedanê em ê her tim serbikevin

Kelecana xwendekaran ji bo me bû hêz

Çeteyên bi navê Pêşmergeyên Roj sala 2012`an bi daxwaza hikumeta Tirk ji aliyê PDK`ê ve li Başûrê Kurdistanê hate avakirin. Ev jî piştî 
teşwîqkirina koçberiya li Rojava, ya bi rêya partiyên Encûmena Niştîmanî ya Kurdî li Sûriyê (ENKS) ku dawiya 2011`an hatibû avakirin, pêk hat.

Malik Xemgîn ê ku di sala 1971 li Tiltemir ji dayik bû ye û di sala 1991’an de tevlî nava refên azadîyê bû. 
Demekê têkoşîna xwe li Rojavayê Kurdistanê da meşandin, piştre derbasî çîyayên azad dibe. Sala 1993’an 
li Qilebana Şirnexê di encama pevçûnekê de dikeve destê leşkerên dagirkeriya tirk.

PDK’ê hêzeke bi navê Pêşmergeyên 
Roj ava kir ku armanca wê tenê xiz-
metkirina mala Barzanî ye. Ew kesên 
bi navê Pêşmergeyên Roj, tu yek ji 
wan ne xelkê başûrê Kurdistanê ye, 
hemû ciwanên  Rojava ne.

Pêşmergeyên Roj ji aliyê dewleta 
tirk ve têne perwerdekirin 

    
Pêşmergeyên Roj tabûreke çekdar e 
ku di sala 2012’an de li ser daxwaza 
Mesûd Barzanî ji aliyê hin welatiyên Ro-
java ve piştî destpêkirina alûziya Sûriyê 
hate  avakirin. Perwerdeyên xwe yên 
leşkerî li ser destê îstixbarata Tirkiyeyê 
di baregehên başûrê Kurdistanê de 
dîtin û navê Pêşmergeyên Roj li xwe 
kirin. Armanc ji vê navlêkirinê ew e ku 
hêzeke xwe ava bike û li Rojava şer 
bike. Encûmena Niştimanî ya Kurdî li 
Sûriyeyê (ENKS) vê hêzê digire ser 
xwe. Her wiha Wezareta Pêşmerge 
ya Başûrê Kurdistanê vê komê wek 
girêdayî xwe diyar dike.

Pêşmergeyên Roj ji ciwanên 
Rojava pêk tê

Pêşmergeyên Roj sala 2012`an bi 
perspektîfên hikumeta Tirk ji aliyê PDK`ê 
ve li Başûrê Kurdistanê hate avakirin. Ev 
yek piştî teşwîqkirina koçberiya ji Rojava 
ya bi rêya partiyên Nîştimanî ya Kurdî 
li Sûriyê (ENKS) ku dawiya 2011`an 
hatibû avakirin, pêk hat. Encûmena 
Nîştimanî ya Kurdî li Sûriyê (ENKS) 
ku dawiya 2011`an hatibû avakirin, 
pêk hat. Ew kom ji ciwanên Rojava 
ku bi siyaseta teşwîqkirina koçberiyê 
bandor bûne û berê xwe dane Başûrê 
Kurdistanê pêk tê. PDK’ê ew ciwan 
di kampên wekî Kampa Domîz de bi 

cih kirin da ku planên xwe li ser wan 
bimeşîne. Ji ber ku nehiştin ciwan ji 
kampê derkevin û derfetên kar ji wan 
re peyda nekirin, her wiha pêwîstiya 
ciwanan bi pereyan hebû, şerê taybet 
ê ji aliyê PDK`ê ve dest pê kir û di 
hundirê kampan de piropagandeya qaşo 
avakirina hêzeke leşkerî ji bo parastina 
Rojava kirin. Bi vê yekê ciwan teşwîq 
kirin ku tevlî wê koma çekdar bibin.

Komên Pêşmergeyên Roj ji sê 
tugayan pêk tê

Komên Pêşmerge yên bi navê Roj ji 3 
tugayan pêk tê û perwerdeyên leşkerî 
wergirtine.Tugaya yekemîn li ser hemû 
cureyên çekan û şerên cuda hatine per-
werdekirin û ev tugaya ku ji aliyê Riyad 
Selahedîn ve hatiye birêvebirin, yek ji 
komên girîng di nava Pêşmergeyên Roj 
de ye. Tugaya duyemîn û ya sêyemîn ji 
sedî 93 kesên girêdayî Partî Demokratî 
Kurdistan li Sûriyeyê (PDK-S) digire 
nava xwe û piraniya wan temen mezin 

in. Her tugayek ji wan ji hezar û 250 
endaman pêk tê, ango giştî hejmara 
wan derdora 3 hezar û 750 leşker e 
û di nava wan de nêzî 200 endamên 
pêşmerge yên ji başûrê Kurdistanê jî 
cîh digrin.

Pêşmergeyên Roj bi mîta tirk re 
erîşên qadên gerîla dike

Ji sala 2021’ê heta niha pêşmergeyên 
Roj bi fermana mala barzanî bi mîta tirk 
re êrîşî gerîlayên azadiyê dikin. Tenê di 
sala 2021’ê de hêzên PDK’ê mil bi milê 
leşkerên tirk 11 caran karwanên leşkerî 
bi çekên giran ve derbasî Herêmên Pa-
rastina Medyayê kirin. Çend caran êrişê 
hêzên gerîla kirin. Di encama êrişên 
çekdarên PDK’ê de 14 gerîlayan jiyana 
xwe ji dest dan. Gerîlayek jî birîndar 
bû.  Di 26’ê Tîrmeha 2021’ê de li nêzî 
gundê Bêxme yê ser bi navçeya Xelîfanê 
hêzên PDK’ê êrişê sê gerîlayan kir. 
Di êrîşê de sê gerîlayan jiyana xwe ji 
dest dan. Di 3’yê Cotmehê de jî HPG’ê 

ragihandibû ku di encama kemînekê 
de ku hêzên PDK’ê li Xelîfanê di şeva 
28-29’ê Tebaxa 2021’an de danîbûn, ji 
koma 7 gerîlayan 5 gerîlayan jiyana xwe 
ji dest da. Her wiha ji bo Pêşmergeyên 
Roj li dijî PKK’ê bide şer kirin li herêmên 
çiyayî yên Xakûrkê, Zap û Garê per-
werdeya leşkerî têne meşandin.

Rojava neparastin

 Derbasbûna Pêşmergeyên Roj ji bo 
Rojava gelek caran di rojevê de cîh 
girtiye. Di çarçoveya rêkeftinên Hewlêr 
1, Hewlêr 2 û Duhokê de ku di destpêka 
aloziya Sûriyê de ji aliyê Tevgera Civaka 
Demokratîk (TEV-DEM) û ENKSê ve 
hatibûn îmzekirin, Pêşmergeyên Roj 
hatin Sûriyê. Komîteya Ewlekariyê ya ku 
li gorî peymanê bê avakirin, dê hemû 
hêzên çekdar ên herêmê bi rê ve bibe.  
Di wê demê de êrîşên çeteyên Cebhet El 
Nûsra, DAIŞ û Artêşa Azad a Sûriyeyê li 
dijî Rojava hebûn. Li hemberî van êrîşan 
Pêşmergeyên Roj Rojava neparastin.  
Li ser dîwarên bajarê Dêrikê yê Bakur 
û Rojhilatê Sûriyê jî peyva “Pêşmerge 
hat” dimîne.  Ev hêzên çekdar ên bi 
îdiaya parastina gelê Kurd hatin ava-
kirin, ji bo pêkanîna planên qirêj ên 
dewleta Tirk xebitîn.

Pişmegeyên Roj bi fermana mîta 
tirk erîşên şengalê kirin 

Roja 3’ê Tebaxa 2014’an çeteyên DAIŞ’ê 
êrişî Şengalê kirin. Di wê demê de bi 
hezaran çekdarên PDK’ê li Şengalê bûn. 
Çekdarên PDK’ê bêyî ku li dijî DAIŞ’ê 
şer bikin, ji navçeyê reviyan û xelkê 
Şengalê di nav destê çeteyên DAIŞ’ê de 
hiştin. Her wiha di 3’yê Adara 2017’an 
de li Xanesora Şengalê êrîşî  Êzidiyan 
kirin,  2’yê Adara 2017’an de hin komên 
çekdar ên ku navê ‘Pêşmergeyên Roj’ 

lixwe kiribûn, bere xwe dan bajarokê 
Xanesorê û bi 30 Hamer, wesayîtên zirxî 
û bi gelek cureyên din ên çekan êrîş 
kirin. Li ser vê yekê şervanên YBŞ/YJŞ’ê 
û Asayîşa Êzidxanê bersiv dan û şer 
derket. Pêşmergeyên Roj  Bi fermana 
mîta tirk, rojnamevanek û 2 gerîlayên 
HPG’ê yên ji qada Şengalê hatin herêmê 
û xwestin ku navbeynkariyê bikin û 
pêşiya êrîşan bigirin şehîd xistin.

PDK’ê  dixwaze bi agahiyên şaş 
YPG û YPJ’ê teşîr bike

Rayedarên Başûrê Kurdistanê gelek 
gotegotan di nava Pêşmergeyên Roj 
de belav dikin ku YPG û YPJ’ê kesên 
vegeriyane Rojava digire û dikuje, da ku 
rê li pêşiya endamên Pêşmergeyên Roj 
yên ku dixwazin vegerin bigre, rûxmê 
ku gelek malbatên pêşmergeyên roj,  
bangawazî kirin ku ji bo zarokên wan 
nebin amûr ji dagirkeriya tirk re û paşde 
vegerin Rojava. PDK’ê û mala barzanî 
van derewan dike ji bona ku ciwanên 
Rojava yên ku hatine xapandin û tevlî 
wan bûne nikaribin vegerin  Rojava.

Bi mûçeyan li dijî PKK û gelê kurd 
şerdikin 

PDK’ê bi mûçeyên ku ji mamoste û 
karmendan hatine birîn şerê gerîla û 
gelê Kurd dike. Mûçeyên ji  500 hezar 
dînar destpêdike û mûçeya mehane 
ya vê hêzê nêzî 3 milyar û nîv dînar 
e. 12 sal piştî avakirina vê hêzê, niha 
bi temamî di xizmeta dewleta Tirk de 
li herêma Zap, Avaşîn, Metîna û çend 
deverên din ên Herêma Kurdistanê bi 
dagirkeriya tirk re û li hemberî gerîla 
şer dikin. Ji xwe her kes dizane ku ev 
hêz  ji bona şerê li dijî PKK’ê û gelê 
kurd hatiye avakirin.

Fermandariya Giştî ya Hêzên 
Ewlekariya Hundirîn yê Herêma 
Bakur û Rojhilatê Sûriyê Sererkan 
Elî El-Hesen diyar kir ku di kongreya 
wan a 4`emîn de raporên xebatên 
wan ên 2 salan hatin nirxandin, 
bernameya xebata sala bê hate 
xwendin, zehmetiyên ku rûbirûyî wê 
ne hatin nîqaşkirin û riyên çareseriyê 
hatin pêşkêşkirin. 

Hêzên Ewlekariya Hundirîn a Herêma 
Bakur û Rojhilatê Sûriyê di 10 û 11`ê 
Gulanê de di bin dirûşmeya “Eger hêza 
me ya têkbirina cîhanê tevî hebe jî em 
ê êriş tu kesî nakin, lê eger cîhan tev 
bibe yek û êriş me bike em ê li ber 
xwe bidin” kongreya xwe ya 4`emîn li 
bajarê Hesekê li dar xistibû.

Hêzên Ewlekariya Hundirîn, hêzên 
ewlekariya civakê ne

Hêzên Ewlekariya Hundirîn weke şaxekî 
leşkerî di bin siya Rêveberiya Xweser 
a Bakur û Rojhilatê Sûriyê de ye ku di 
sala 2013`an de hate damezrandin û 
di sala 2014`an de bi awayekî fermî 

weke hêzeke ewlekariya civakî hate 
raghiandin. Hêzên Ewlekariya Hundirîn 
ji destpêka damezrandina xwe ve û heta 
niha ji bo pêşxistina kar û xebatên xwe 
di hemû aliyan de û avakirina civakeke 
bi ewle, di nava hemû şert û mercên 
ku Herêma Bakur û Rojhilatê Sûriyê tê 
de jiyan dikin dixebitin. Hêzên Ewleka-
riya Hundirîn ji bo berfirehkirina kar û 
xebatên xwe gelek beş jî, ji bo parastina 
ewlehî û rêvebirinê damezirandin. 

Beşên Hêzên Ewlekariya Hundrîn
 
Hêzên Ewlekariya Hundrîn ji gelek 
beşan pêk tê ew beş jî evin; Asayîşa 
Jinê, Cihazê Ewlekariya Giştî, Hêzên 
Ewlekariya Dijî Madeyên Hişbir, Hêzên 
Li dijî Sûcdariyê, Hêzên Operazisyon, 
Hêzên Antî Teror (HAT), Rêveberiya 
Terafîkê. Herwiha hin beşên din û gelek 

ofîsan digre nav xwe.  Beş û ofîsên ku 
cihê xwe di nava Hêzên Ewlekariya 
Hundirîne de digirin  bi awayekî hevbeş 
kar û xebatan ji bo ewlehî û parastina 
civakê didin meşandin.
Beşê Ewlekariya Giştî, erkdare di ware 
dijî karên terorî, beşê dijî sûnan jî erkê 
wê parastina civakê ji hemû sûcan e. 
Beşê Dijî Madeyên Hişbir jî parastina 
civak û ciwanan ji madeyên hişbir dike. 
Herwiha beşê Hêzên Taybet kar û xebatê 
wê ya sereke pêkanîna operazisyonan li 
dijî kesên xeternak û komên çeteya ne. 
Di heman demê de roleke mezin ya beşê 
operazisyonan jî di hemû beşên Hêzên 
Ewlekariya Hundirî de heye. Derveyî 
van beşan jî Beşa Trafîkê ew a ku kar 
û xebatê ji bo rêxistinkirina çûnûhatina 
erebeyan û jiyana rojane dide meşan-
din. Li kêlek van hemû beşan, Hêzên 
Jin, Hêzên Ewlekariya Hundirîn a Jinan 
hêzên sereke ne di parastina mafên jin 
û zarokan de û bi hemû pirsgirêkên 
girêdayî jinan re mijûl in.
Derbarê Kongreya 4`emîm ya Hêzên 
Ewlekariya Hundirîn, Fermandariya 
Giştî ya Hêzên Ewlekariya Hundirîn 
yê Herêma Bakur û Rojhilatê Sûriyê 
Sererkan Elî El-Hesen ji rojnameya 
me re axivî.

Elî El-Hesen diyar kir ku hêzên wan ji 
ber êrişên dewleta Tirk a dagirker di 
kar û xebatên xwe de rastî astengi-
yan tên û wiha got: “Hêzên me ji bo 
birêxistinkirin û birêvebirina karê xwe 
di aliyê ewlehî û aramiyê de bişev û roj 
dixebitin, lê ji ber êrişên dewleta Tirk 
a dagirker rûbirûyî astengiyan tên, bi 
taybetî weke ku her kes dizane di demên 
dawiyê de, dewleta Tirk êrişî tevahî 
Herêma Bakur û Rojhilatê Sûriyê kir û 
hemû aliyên jiyanî armanc girt di nav 
de êrişî navendên me jî kir. Armancgir-
tina hêzên me ji aliyê dewleta Tirk ve 
armncgirtina ewlekarî û aramiyê ye, da 
ku hêzên me di pêkanîna erkê xwe de 
rastî astengî û zehmetiyan bên. Ji xwe 
gelemperiya herêmê di rewşeke hestiyar 
re derbas dibe û ji bo pêşxistina ewlehî 
û aramiya Herêma Bakur û Rojhilatê 
Sûriye pêşxistina xebatê me pêwîst e.”

‘Di kongrê de bernameya sala bê 
hate xwendin’

Elî El-Hesen da eşkerekirin ku di Kong-
reya wan ya 4`emîn de raporên 2 salan 
hatibû nirxandin û wiha got: “Di kong-
reya me ya 4`emîn de raporên hêzên 
me yên hemû beşan ku tê de xebatên 

wan ên 2 salan bûn, hatin nirxandin. 
Di heman demê de ji bo derbaskirina 
zemetiyên ku em rûbirûyî wê mane, 
jêre rê û rêbazên çareseriyê hatin 
pêşkêşkirin. Piştî bidawîbûna xwendina 
raporên her 2 salan, bernameya xebata 
sala bê hate xwendin. Pişte rêziknameya 
me ya nû hat xwendin, Li ser bendên 
wê nîqaş çêbûn û pêşniyar derketin 
pêş. Di dawiyê de rêzikname ji aliyê 
tevahî delegiyan ve hat erêkirin.”

‘Bi riya perwerdeyan asta 
endaman pêş bixin’

Elî El-Hesen axaftina xwe wiha qedand: 
“Piştî ku xwendina raporan bidawî bû 
û astengiyên ku pêşiya me derdiketin 
hatin destnîşankirin. Her wiha plan-
saziya dema bê hat diyarkirin û li gorî 
plansaziyê; dê bi rêya perwerdeyên 
bîrdozî, qanûnî û pisporiyê asta enda-
man were pêşxistin, hejmara endamên 
Hêzên Taybet (HAT) were zêdekirin 
û piştevaniya bi beşa Têkoşîna Dijî 
Madeyên Hişbir û Têkoşîna Li dijî 
Sûcan û Dezgeha Ewlehiya Giştî re 
were zêdekirin.”

Bi coş û kelecaneke mezin 
tevlî nava refên azadiyê bûn

 Malik Xemgîn ê ku di sala 1971’an 
de li Bajarê Til Temir yê girêdayî 
Rojavayê Kurdistanê dayik 
bûye. Tevgera azadiyê li Bakurê 
Kurdistanê bi navê Telebe tê nas-
kirin. Ev coş kelecan biryarek xurt 
û lêgerînek mezin dide meşan-
din. Malik di sala 1991’an de  tevlî 
nava rêxistinê dibe. Demek kurt 
cihê xwe di nava kar û xebata li 
Rojavayê Kurdistanê tê meşandin 
dibe. Piştî wê ji bo têkoşîna xwe 
hîn mezintir bike derbasî çîyayên 
azad dibe. Dema ku li ser erka 
xwe bû sala 1993’an li herêma 
Qaşûran gundê Arûşê girêdayî Qi-
leban navçeya Şirnexê dîl dikeve 
destê leşkerên tirk. Di destpêkê de 
li zîndana Qilabanê dimîne û piştre 
jî dozgerîya Amedê ya wê demê 
Dadgeha Ewlehîya Bilind bi navê 
endamtîya rêxistinê û tevlîbûna 
operasyona çekdarî cezayê 36 sala 

yê heta hetayê didin Malik Xemgîn 
û li gorî zagonên tirkîyê wê 30 sa-
lan di zindanê de bimîne. Malik li 
tevahiya girtîgihên tirkîyê maye û 
herî dawî jî li girtîgiha Gumuşhanê 
dima.

Piştî çîyayên azad li zîndanan 
têkoşîna xwe domand

Piştî dikeve girtîgihê, di jiyana wî 
de qonaxeke nû destpê dike.Bi 
berxwedanîya Mazlûm,  Kemal û 
Akîfan a zindanê berdewam dike 
û dibe şopdarê wan. Girêvên 
birçîbûnê û çalakîyên ku bi rengekî 
çalak girêdayî tecrîda li ser Rêbertî 
û pêngava azadiya wî ya fîzîkî têne 
meşandin. Ala têkoşînê ya ku bi 
berxweddanîya zindanan didomîne 

û çîyayên azad hilgirtiye ser milê 
xwe. Li gorî vê yekê çiqas dijmin 
êrişî qadên berxwedanê û gerîlayên 
azadiyê bike, wê tucarî nikaribe 
gavekî pêş de bavêje. Malik Xemgîn 
got ku berxwedanîya ji derveyî 
girtîgihê ji ya hundir zehmetire. 

Me li hemberî tecrîdê serî 
netewand

Kêlîyên berxwedanê wê bê nav-
ber bidomin;Dema ku bi rêya 
çapemenîya me û raya giştî hatina 
malbatên hevalan yê hevdîtina di 
derheqê Rêber APO de agahîyek 
neyînî girtiba, em demildest 
tevdigerîyan. Her tim em bi rewşa 
Rêbertî û tecrîda girankirî ya ku li 
ser wî dihate meşandin dihizirîn. 
Ji ber ku heyanî  Rêbertî azad 
nebe em jî azad nabin û gelê 
Kurdistanê  jî û hete mirovahî tev 
jî azad nabe. Ji ber vê sedemê 
me her tim çalakiyên cur bi cur 
didane meşandin. Dijmin bi hebûn 
û tunebûna xwe dihat ser hevalên 

dîlgirtî, lê girtiyên berxwedêr tucarî 
tawîz nedidan dijmin.` 

Li hemberî astengiyan têkoşîn 
berdewame

Malik Xemgîn dema ku ji girtîgiha 
dewleta tirk a dagirker derdikeve 
nikare li Bakurê Kurdistanê bimîne, 
yek ser wî dersînor dikin. Malik 
derbasî GirêSpî(Til Ebdyad) ya 
hatîye dagirkin dibe. Malîk tîne 
ser ziman û dibêje; bi hişyarîya 
gelê me û raya giştî û piştî 30 salên 
dûr û dirêj ez derbasî Rojavayê 
Kurdistanê bûm.

Her tim ez ê, di nava 
berxwedanyê de bim

Malik dema ji girtîgihê derdikeve 
heyanî demekê zehmetiyan dikşîne, 
hem xemgînî û hem jî şanazîya 
xwe tîne ser ziman. Malik dema 
dîl tê girtin ciwanekê 23 salî bû, 
ji ber polîtîkayên dewleta tirk û 
nebûna derfetên malbatê ev 30 

salbûn malbata xwe nedîtibûn. Hin 
Ciwanên malbatê tevlî şoreşê bûne 
û şehîd ketine û ev yek li gel wî 
xemgînîyek mezin da avakirin. 
Lê bi kar û xebata malbata xwe 
û tevlîbûna wan ji nava şoreşê re 
bandoreke erênî li ser wî da ava-
kirin û bû cihê kêfxweşiyê û Malik 
hestên xwe di vê derbarê de bi 
vî rengî anî ser ziman û got:`Berê 
mafê me yê bingehîn tinebû, ji ber 
ku ji milê rejîma bees ve ziman û 
çanda me hatibû qedexe kirin. Lê 
em niha di anva şoreşekê de dijîn 
û em xwediyê gelek destkeftîne. 
Zarokên me bi çand û zimanê xwe 
perwerde dîbînin û mezin dibin, 
ev cîhê serbilindîyê ye. Lê heya 
Rêberê me azad nebe, em jî azad 
nabin. Ji bona vê pêwîste em kar 
û xebata xwe xurt bikin û têkoşîna 
xwe bilind bikin.
Di dawiya axaftina xwe de Malîk 
Xemgîn ji bona Rêber Apo û 
girtîyên heps û zîndanan rêkirin 
û soza bilindi kirina berxwedan û 
têkoşînê da.

Berdevkê Meclisa Yekîtiya 
Xwendekarên Welatparêz 
yên Sûriyê Izedîn Xelîl diyar 
kir ku heyecan û tevlîbûna 
xwendekaran ji bo kongirê re 
moralekî bilind da  avakirin.

 Di derbarê li darxistina kongira 
duyemîn a Tevgera Xwendekarên 
Demokratîk de Berdevkê Meclisa 
Yekîtiya Xwendekarên Welatparêz 
yên Sûriyê Izedîn Xelîl bersiva 
pirsên me da, hevpeyvîn wiha bû.

Kar û xebatên xwendekaran 
di çi astê de tên meşandin û 
astengiyên pêşiya wan çine?

Di van her du salên dawî de ji 
bo tevgera xwendekara gaveke 
mezin hat avêtin. Herwiha ji aliyê 
meşandina kar û xebatan di aliyê 
rêxistinkirinê de di asteke baş de 
hat meşandin, tevî ku hinek qutbûn 
hebû ji aliyê naskirina tevgerê ve ji 
ber herî dawî kongireye yekemîn ya 
tevgera xwendekara beriya 7 sala 
li zanîngeha Rojava hatibû lidarxis-
tin. Ev yek valahî xistibû tevgera 

xwendekarên demokratîk de û ev 
bibû asteng ji naskirina tevgerê 
re. Lê belê di van her du salan de 
kedeke mezin ji aliyê endamên 
tevgerê ve hat dayîn û di ancamê 
de rihê tevgerê hat nûjenkirin û 
tevger ket rewşa aktîvkirinê de. 
Hinekî ji aliyê dibistanan ve astengî 
hene, ew astengî jî di derxistina 
berdevkan li dibistanan de ye. 
Lê ev  yek di kongirê de hatin 
nîqaşkirin û wê di demên pêş de 
werin çareserkirin.

 Xalên sereke yên ku di kongirê 
de hatin gotûbêj kirin çibûn û 
çawa hatin bi dest girtin? 

Rewşa sîyasî û Rewşa Rêxistinî 
hat nîqaşkirin, di heman demê 
de Perspektîfê Rêber Apo hat 
xwendin, û Rapora kar û xebatên 
xwendekaran a salekî hat xwen-
din. Herwiha rêziknameya tevgera 
xwendekaran jî hat nîqaşkirin û 
erêkirin. Al ji bo tevgera xwende-
karan hat hilbijartin, nav ji Tevge-
ra Xwendekarên Demokratîk hat 
guhartin bû yekîtiya Xwendekarên 
welatparêz yên sûriyê.

Ji bo kar û xebatên xwendekaran 
bi bandor û encam bibin wê di 
dema pêş de çi kar û xebat li ser 
asta herêma Bakur û Rojhilatê 
Sûriyê wê were kirin?

-Kongira duyemîn ya tevgera xwen-
dekaran diyarî şehîd pîşeng, Sara, 
Vejîn, Şahîn Cûdî, Tolhildan û Erdal 
Kobanê bû.
- Tevgera Xwendekaran ji bo avaki-
rina netewa demokratîk pêşengtiyê 
dike.
-Li hemberî hemû cûreyên 
îşkencekirin, tecrîd, zayendperestî 
û şideta li ser Jin têkoşîn dike. 

Herwiha zanista jineolojî weke riya 
çareserî digire dest.
-Li hember kiryarên şerên taybet 
(madên hişbir, fahîşe, ajantî û h.w.d) 
xwe perwerde dike û şerê gelê 
şoreşgerî esas digire.
- Di heman demê de li hemberî 
êrîşên dagerkeriyê erkê parastinê 
digire ser milê xwe û pêşengtiyê 
dike.
-Zanista ku dikeve xezime -
ta desthilatdarariyê û pergala 
kapîtalîstê de Tevgera Xwende-
karan li hemberî wê têkoşîn dike û 
zanistê dike dibin xizmeta civakê 
de.

-yeketiya xwendekaran li hamberî 
perwerdekirina xwendekara ber-
pirsiyare, li ser vî esasî herî kêm di 
salê de 10 dewreyên perwerdeya 
Akedimiya Ş.şahîn Cûdî vedike.
-Tevgera Xwendekaran Festîvala 
Ş.Hogir a salane birêxistin dike û 
pêşbirkên zanistî pêşdixe. Herwiha 
Li hemû dibistan, paymangeh û 
zanîngehan meclisa xwe rêxistin 
dike.
-Xebatên werzîşê, çand û wêjeyê 
pêşdixwe û ev yek dibe amûra 
komkirin û rêxistinkirina xwen-
dekaran.
-Di heman demê de dahûrandina 
Rêber Apo dixwîne û li ser wan 
panêl, komxebat û semîner dide. 
Pêşengên xwendekaran portrên 
wan çêdikin û li herderê wan didin 
naskirin. Ev hemû xebat dihatin 
kirin û  wê didemên pêş de jî ber-
dewam bibin.

Amara baran/Qamişlo

Ronaz Silêman/Qamişlo

 Berçem Silêman/Qamişlo

Argêş Gewda/Qamişlo 

‘Herêmên dagirkirî bûne navendên 
perwerde û bichkirina çeteyan’

Siyaseta koçberan ya Tirkiyê

Ji ber ku ramanên Rêber Apo hêviya azadiya gelan e û  yekane rêya çareseriya kirîzên cîhanê ye, dewleta Tirk a 
dagirker û hevalbendên wê tecrîdeke giran li ser didin feriz kirin. Hikumeta AKP-MHP’ê careke din rûyê xwe yê 
faşîst nîşan da û bi hincetên ji rastiyê dûr cezayê nû yê displînê li ser Rêber Apo birî. Li hemberî polîtîkaya Tecrîdê, 
gelê kurd û azadîxwazên cîhanê fikrên Rêber Apo belav dikin û platformên siyasî û civakî di asta herî jor de diafirînin.

Di roja îro de Serêkaniyê di bin 
destê dagirkeriya Tirk û çeteyên wê 
de ye, gelên resen yên ku li warê 
xwe dimînin, rastî hemû cureyên 
binpêkirinan ji aliyê dagirkeriyê ve 
tên. Têkildarî rewşa Serêkaniyê jî, 
berpirsê Pêwendiyên Komîteya 
Koçberên Serêkaniyê Ciwan Îso 
bersiva pirsên rojnameya me da 
û hevpeyvîn wiha bû:

Rojane guhertina demografîk, 
kiryarên kuştin, desteserkirin, 
revandin û hemû cure kiryarên 
din yên dijmirovî li Serêkaniyê 
tên meşandin, sedem çi ye? 

Dema ku kirîza Sûriyê dest pê kir, 
dewleta Tirk a dagirker bi hemû 
rêbazan xewst ku destwerdana 
leşkerî, siyasî, civakî û hwd… di 
Sûriyê de bike. Wê sûda xwe ji 
mijarên mirovî yên meke pirsgrêka 
koçberan û pirsgirêkên avê yên ku 
di rojeva Sûriyê de bûn, werdigirt. 
Di heman demê de pirsa bikaranîna 
terorê û komên çete weke DAIŞ, 
komên cîhadîst û hwd…  bi rengekî 
nerasterast ji bo berjewendiya xwe 
li ber çavan bû. Piştî ku dît êdî ev 
komên çete ber bi tunebûnê ve diçin, 
wê dewleta Tirk negihêje armancên 
xew, wê bi awayekî rasterast dest-

werdana leşkerî kir. Lewma jî dest 
bi hemleyên bi serenavên cuda yên 
êrişên dagirkeriyê kir, ji Efrînê dest 
pê kir heya ku gihaşt Girê Sipî û 
Serêkaniyê. Dagirkeriya Tirk qaşo 
wê herêmeka aram bi navê‘Mentîqe 
Elamine’ çêbike, ev yek pêk hat, lê 
bi rengê ku wê dixwest. Wê atmos-
fereke aram ji komên çete re afrand. 
Di dema heyî de li Serêkaniyê rewş 
wiha ye ku ji destpêka hatiye da-
girkirin ve hemû cureyên kiryarên 
dijmirovî tên pêkanîn. Di serî de 
kiryarên kuştinê û komkujiyan di 
drheqê şêneyên Serêkaniyê de bi 
awayekî hovane her û her didomin. 
Sedem ji van kiriyarên ku dagirkeriya 
Tirk dike, ew e ku Serêkaniyê vala 
bike ji şîneyên resen û jîngeheke 
guncav ji bo komên çete biafrîne.  

Bêdengbûna hêzên navdewletî li 
hemberî kiriyarên dewleta Tirk 
û çeteyên wê de tê çi wateyê?

Di dema heyî de de dewleta Tirk 
û çeteyên wê kiryarên herî xirabû 
hovane li Serêkaniyê didin pêkanîn. 
Heta niha dagirkeriyê destê xwe 
daniye ser zêdeyî 6 hezar malên 
şêneyên resen yên Serêkaniyê. Her-
wiha derdora hezar û 500 firoşgehên 
bazrganiyê yên gel ji wan hatine 
standin. Di heman demê de zêdyî 

55 gundan bi temamî niha hatine 
valakirin û 3 gundên din jî hatin 
ruxandin. Rêjeya şêneyên resen ku  
hatine derxistin ji Serêkaniyê jî 85 
e. Dewleta Tirk bi van kiriyarên xwe 
qet ranewestiyaye, ev yek jî li pêşiya 
çavên hemû cîhanê dibe. Bêguman 
kiyarên ku li Serêkaniyê tên kirin, 
ne li gor perensîb û zagonên Cinêva 
çarem, hevpeymana parastina mafê 
jin, zarok û gelên resen e. Bi rastî ev 
bêdengiya ku civaka navdewletî di 
derheqê kirayarên dewleta Tirk a da-
girker yên li ser şîneyên Serêkaniyê 
de tê kirin rê destekdayîn û piştgî 
ji dagirikirinê re ye. Ev bêdengî tê 
wateya ku cîhan û hêzên navdewletî 
rê li pêşiya berdewamkirina kiriyarên 
dagirkeriyê vedike.

Ji bo ku kiryarên dagirkeriyê bi 
dawî bibin û herêmên dagirkirî 
werin rizgarkirin, dagirkerî û 
çeteyên wê ceza bibin pêwîste 
çi were kirin?

Di roja îro de rûbera ku hatiye dagir-
kirin ji xaka Bakur û Rojhilatê Sûriyê 
10 hezar kîlometir2  e, ev jî rûbereke 
gelekî berfireh e. Em dikarin bibêjin 
ku ev deverên dagirkirî yên weke 
Efrîn, Girê Spî û Serêkaniyê deverên 
wêrankirî ne. Herwiha jiyana di at-
mosferek wisa de tiştekî herî zeh-

met e ji bo şîneyên resen. Lewma 
niha tê xwestin ku hêzên navdewletî 
yên ku destwerdanê di Sûriyê de 
bi cih dibin, civaka navdewletî ji 
çarçoveya bêdengiya xwe derke-
vin. Herwiha destwerdanê di van 
deveranên ku rojane komkujî tên 
de çêdibin, bikin û derfetê ji bo 
vegera koçberan li ser axa resen, 
bidin vekirin. Da ku ev yek jî pêk 
were, pêwîste dagirkeriya Tirk û 
çeteyên girêdayî wê, xwe vekişîne. 
Di heman demê de jî divê dewleta 
Tirk û komên çete li ser asta cîhanî 
werin dadgehkirin û cezakirin, ji 
ber ku  di van salên bûrî de gelek 
kiriyarên hovane di derheqê gelên 
Sûriyê de kirin. Lewma vekişandina 
dagirkeriya Tirk û çeteyan ji xaka 
Sûriyê û dadgehkirina wan jî, gelek 
riyên çareseriyê ji bo pirsgirêkên 
gelên Sûriyê bi xwe re tîne.  Ji ber 
ku dagirkeriya Tirk astengiyeke pir 
mezin e ji bo gelên Sûriyê û kirîza 
Sûriyê, herwiha rê l ber diyaloga 
sûrî-sûrî digire.

Bi destpêkirina serhildanê li Surîyê 
re dewleta Tirk hemû sînorên xwe 
ji hemwelatîyên Surîyê re vekirin. 
Bê guman ne ji bo ku gelê sivîl 
zerarê nebîne û neyê kuştin. Yanê 
bi armanceke mirovî bû,ew derî 
vekirina ji welatîyên Surî re. Yên 
ku dewleta Tirk dinasin,tiştekî wiha 
mirovî hêvî nake. Dewleta Tirk ji 
boyî ku ; 1-di sîyaseta hundirîn ya 
Surîyê de bibe xwedî gotin; 2-dew-
leta Surî 20 salan cih dabû Rêber 
APO ku ji wir de şoreşa Kurdistan’ê 
bi rêve bibe,ji boyî tola xwe ji Surîyê 
rake, 3-ser pirsgirêkên xwe yên 
hundirîn bigire,bala gelên li Tirkîyê 
dijîn neçe ser şerê li Kurdistan’ê û 
qirêjîya ku li dijî gelê Kurd dimeşîne 
kesek nebîne, 4-li dijî Ewropa gelê 
Surî bi awayekî deraxlaqî bi kar 
bîne,û tawîzan ji Ewropa bigire,bi 
taybetî jî di miaja binpêkirina mafên 
mirovan de, 4-di çerçoveya sîyaseta 
DYA û Ingiltere ya hilweşandina 
rêjîma Esed de,ku bandora Rusîya 
li ser Surîyê bişkîne, Mirov dika-
re hin sedemên din jî li van zêde 
bike. Lê tişta ku em dixwazin li ser 

bisekinin,ne ew e. Em dixwazin li 
ser çawa dewleta Tirk bi sîyaseta 
“koçberan” bikar tîne û dixwaze 
Rojava ji Kurdan vala bike,ye. 
Gava mirov bala xwe bide kesên 
ku dewleta Tirk wan paşve dişîne 
Surîyê,baştir dibîne ku,di nava wan 
de yek-dudu Kurd hene an tine 
ne. Hema bi gelemperî Kurdan û 
bi taybetî jî Kurdên ji Efrîn’ê paşve 
naşîne Surîyê. Ji Kurdan re ,bi rêya 
tora qaçaxçîyên xwe,rêya çûyîna 
Ewropa vedike. Ji xwe yên diçin jî 
an di deryayan de difetisîne,an jî 
çûyîneke ku vegera wê tuneye re 
rû bi rû dimînin. Di her du bijar-

teyan de jî ji Kurdan xelas dibin û 
Kurdistan ji Kurdan vala dibe. Qet 
Kurdên ku koçberî Tirkîyê bûne 
nayên girtin? Bê guman ji ber ku 
nasname û destûra rûniştandinê 
nedane Kurdan,wan jî digirin. Lê 
wan paşve naşînin Surîyê. Çi bi 
wan dikin? 1-wan digirin û dibin 
kampên paşve şandinê. Li wir çend 
qurişên ku bi dest wan ketî bi rêya 
“parêzeran”paşve ji wan digirin. 
Piştî wan dişelînin,berdidin.Lê 
kesên Ereb paşve dişînin Surîyê. 
2-kesên hatine girtin di wan kam-
pan de perîşan dikin ku,çawa hatin 
berdan berê xwe bidin Ewropa yê. 

1 3-heger bikaribin ,wan kesan ji 
xwe re dikin sîxor û wan li dijî Tev-
gera Azdîyê bikar tînin. 4-hinan jî 
bi hiceta”we bi YPG-YPJ’ê re kar 
kirî”,digirin û diavîjin zîndanan. 
Hem wan hem jî malbatên wan 
perîşan dikin. 5-di bin çavan de wan 
ditirsînin û hewl didin ku,wan ji xwe 
re bikin sîxor,yên nebin jî kesayeta 
wan di bin navê poşmantîyê de xera 
dikin û rê derketina Ewropa ji wan 
re vedikin. Ew jî baş dizanin ku,li Ro-
java Kurdekî/e ku bi awayekî têkilîya 
wî/wê bi YPG-YPJ re çênebûye 
pir kêm e. Belê,dewleta Tirk bi vî 
awayî Kurdên ku çûne Tirkîyê ji 
Kurdistan’ê û çanda wan bi dûr 
dixe. Mirovê/a baqil berevajî neyarê 
xwe dike. yanê divê Kurdên me yên 
çûne Tirkîyê divê berê xwe bidin 
Kurdistan’ê,neçin Ewropa û nekevin 
fexa dewletê ya sîxorkirinê. Divê 
em wekî Kurd baş bizanibin ku, 
heger em îcar mafên xwe bidest 
nexin,em ê çem û çem biçin! Belkî 
îro hinek zehmetî hebin,hene jî,lê 
em ê mezin qezenc bikin. Her wiha 
divê em bizanibin ku,Kurdistan ne 
goristan e,ew bihuşta cîhanê ye. 

‘Nûkirina cezayên dispilînê, ji bo şikandina 
vîna gelan e’

Bêdengiya li hemberî bikaranîna çekên Kîmyawî 
binpêkirina zagonên navnetewî ye 

Asiya Hisên da zanîn ku armanc ji nûkirina cezayên dispilînê li ser Rêber Abdullah Oalan, şikandina vîna gelên azadîxwaz e. Lewma 
têkoşîneke gelêrî pêwîste,  ji ber ku xurtkirina têkoşîn û berxwedana gel bi tena xwe azadiya Rêber Apo misoger dike. 

Di 7’ê Gulanê de hikumeta faşist a 
AKP’ê careke din cezayên displînê 
li ser Rêber Abdullah Ocalan da 
ferzkirin.
Dirêjahiya cezayên qedexekiri-
na pêkanîna hevdîtinê bi malbat 
û parêzerên Rêber Apo re weke 
zagonekê ji aliyê AKP’ê ve dîsa hat 
zagonsazkirin. 
Di heman demê de gelek qedexeyên 
bikaranîna têlefonê hene û li nik wê 
jî bi rojname, pirtûk û kovar têne 
astengkirin.
Li gorî Komîteya Displînê, beriya sala 
2010’an 10 cezayên bitenêmayîn ango 
hucreya yekkesî ya displînê hatin 
standin û dirêjahiya her cezayekê 
240 roj bûn.
Her wiha li gorî Komîteya Displînê ji 
14’ê Îlona 2018’an û vir ve herî kêm 
21-22 cezayên dîsplînê yên hevdîtina 
malbatan hatine qedexekirin.
Têkildarî tecrîd û cezayên displînê 
yên ku li ser Rêber Apo tên meşan-
din, Endama Însiyatîfa Gel a ji bo 
Azadiya Rêber Apo, Asiya Hisên  ji 
rojnameya me re axivî.

‘Di kesayeta Rêber Apo de gelê 
Kurd tê qirkirin’

Asiya Hisên da zanîn ku armanc 
ji nûkirina cezayên dispilînê li ser 
Rêber Abdullah Oalan, qirkirina gelên 
azadîxwaz e û wiha got: “Wekî tê 
zanîn di 10’ê Cotmeha sala bûrî de 
pêngaveke cîhanî li ser asta zêdeyî 74 
welatên cîhanê hate destpêkirin. Ev 
pêngav jî  bi durşmeya “Ji Rêber Apo 
re azadî, ji pirsgirêka kurd re çareserî” 
bû, armanca sereke ji vê pêngavê jî 
azadiya fîzîkî ya Rêber Apo bû. Li ser 
vê bingehê jî çalakiyên curbecur li 
tevahiya Bakur û Rojhilatê Sûriyê û li 
cîhanê bi giştî hatin lidarxistin. Niha di 
roja me ya îro de jî ev pêngav di asta 
xwe ya duyem de tê domandin. Me 
dît ku di 7’ê Gulanê de dewleta Tirk 

a faşist dîsa zagona cezayên displînê 
ya ku li ser Rêber Apo dabû ferzki-
rin, nû kir. Demdirêjahiya vê zagonê 
ango cezayê displînê 3 meh in. Di 
vê dema ku gel bi azadiya Rêbertî li 
tevahiya cîhanê bang dike, armanc ji 
biryareke wisa ew e da ku vîna gelên 
berxwedêr û azdîxwaz bişkînin. ”

 ‘Hêzên hegemon sûdê ji tecrîda 
li ser Rêbertî digrin’

Asiya diyar kir ku hêzên hegemon û 
dewleta Tirk a faşist sûdeke mezin 
di rewşa ku cîhan tê re derbas dibe, 
sûdeke mezin ji tecrîda li ser Rêber 
Apo dibînin û wiha domand: “Di sala 
1999’an de, di encama Komploye-
ke Navneteweyî de ku gelek hêzên 
navneteweyî tê de cih girtin, Rêber 
Abdullah Ocalan hat revandin û 
radestî dewleta Tirk a faşîst hat ki-
rin. Ji destpêka dîlgirtina Rêber Apo 
û heta niha tecrîdeke giran li ser tê 
feriz kirin. Ji beriya 3 salan ve û heta 
niha tu agahî ji Rêber Apo nehatine 
girtin. Dewleta Tirk a faşist nahêle 
ku malbata wî an jî parêzerên wî, 
hevdîtinê pêre pêk bînin. Gelo arman-
ca dewleta Tirk ji nûkirina vê cezayê 
çi ye?! Em dizanin liv, tevgera Rêber 

Apo, her wiha kar û xebata ku berî 
bikeve zindanê, kir ne li dijî tu yasayên 
cîhanê ye. Her wiha mijara tecrîda 
ku li ser hatiye ferzkirin jî, ne tiştekî 
rewa ye. Ji mafê Rêber Apo û her 
mirovekî dîlgirtî ye ku hevdîtinan pêk 
bîne, lê Rêber Apo ji vî mafî bêpar 
e. Sedem ew e ku hêzên hegemon 
û dewleta Tirk a faşist naxwazin ku 
Rêber Apo tu agahiyan di derbarê 
rewşa cîhanê de nas bike û hem jî 
nameyên xwe ji bo gelê xwe bide. 
Gelek pirsgrêk hene di cîhanê de ku 
nirxandin û ramanên Rêber Apo dibin 
riyên çareseriya wan pirsgirêkan, lê 
çareserkirina wan pirsgirêkan jî na-
keve xizmeta berjewendiyên hêzên 
desthilatdar û hegemon. Lewma jî 
em dibînin ku hêzên hegemon û 
dewleta Tirk a faşist sûdeke mezin 
ji vê tecrîdê dibînin. ”

‘CPT tiştekî bêexlaqî û 
derzagonî di şexsê Rêber Apo 

de dike’ 

Endama Însiyatîfa Gel a ji bo Azadiya 
Rêber Apo, Asiya Hisên destnîşan 
kir ku CPT bi awayekî derzagonî û 
bêexlaqî ji bo tecrîda li ser Rêber 
Apo tevdigere û wiha axivî: “Hemû 

siyaset, ceza û kiryarên ku di derheqê 
Rêber Apo de, tiştekî dermirovî û 
derzagonî ye û li pêşiya çavên hemû 
dezgehên parastina mafên mirovan tê 
kirin. Li hember vê yekê bi taybet CPT 
û hemû saziyên bi navê mirovahiyê 
û parastina mafê mirovan bang di-
kin, di rewşa bêdengiyê de ne. CPT 
gelek caran serdana Îmraliyê kiriye 
û rewşa Rêber Apo û kiryarên ku 
dewleta Tirk yên ku li ser Rêber Apo 
dane meşandin, bi çavên serê xew 
dîtiye, lê dîsa jî xwe bêdeng dike û 
tiştekî eşkere nake. Di heman demê 
de jî daxuyaniyekê di derheqê rewşa 
Rêber Apo de nade û tê de nayîne 
ser ziman ku Rêber Apo di rewşeke 
derûnî a zehmet de derbas dibe. Ev 
yek jî tê wateya ku CPT bi bêdengiya 
xwe ya di derheqê tecrîda Rêbertî 
de, karekî bêexlaqî û dûrî pîvanên 
mirovahiyê dike. Lewma em bang li 
gelên azadîxwaz li ser asta tevahiya 
cîhanê dikin ku têkoşîna xwe ji bo 
azadiya Rêber Apo ya fîzîkî hîn xurt 
bikin. Ji ber ku xurtkirina têkoşîn û 
berxwedana gel bi tena xwe azadi-
ya Rêber Apo misoger dike, ne bi 
helwestên saziyên parastina mafên 
mirovan, CPT û hwd pêk tê... ” 

Artêşa dagirkeriya Tirkiyê bi gaz 
û teqemeniyên qedexekirî tunelên 
Qadên Berxwedanê yên Herêmên 
Parastinê yên Medyayê êrîş kir. Li 
gorî Peymana Qedexekirina Çekên 
Kîmyawî ya Navnetewî û Rêxistina 
OPCW ku dewleta Tirkiyê jî yek ji 
endamên erêkirina wê peymanê 
ye, lê dîsa jî faşîzma Tirkiyê li ser 
Qadên Parastinê yên Medyayê 
zêdetirî 50 salî bikar tîne. 

Faşîzma Tirkiyê li hember gerîlayên 
Azadiya Kurdistan li Herêmên 
Parastinê yên Medyayê zêdetirî 50 
salî ye çek û gazên kîmyawî yên 
qedexekirî bikar tîne. Li gorî Peyma-
na Qedexekirina Çekên kîmyawî ya 
navnetewî ya ku di 27 ê Nîsana 1997 
an de hatiye îmzekirin û Rêxistina 
OPCW ya ku bendên peymanê dixe 
meryetê careke din artêşa Dagirkeriya 
Tirkiyê vê peymanê bin pê dike û hemû 
cûreyên çekên qedexe li ser herêmên 
Berxwedanê bikar tîne. Rûxmî ku da-
girkeriya Tirkiyê yek ji endamên ku 
li ser vê peymanê erêkirine jî lê him 
van madeyên kîmyawî bikar tîne û 
him jî raya gişrî ya navneyewî rûxmî 

belgekirinan bêdeng û lal e. 
Artêşa Dagirkeriya Tirkiyê ji 10 ê 
Gulanê ve li ser Tunelên Qadên 
Berxwedanê ya Girê FM a li herêma 
Şehîd Delîl ya li Rojavayê Zapê her 
wiha li Qadên Berxwedanê yê Girê 
Amediyê bi gaz û teqemeniyên 
kîmyawî yên jehrî êrîş kirin. têkildarî 
êrîşên dagikeriya Tirkiyê yên kîmyawî 
li ser gerîlayên Azadiya Kurdistan 
Endamên Saziya Malbatên Şehîdan 
Ferîde Yaqub û Ebdilhenan Mamo ji 
rojnameya me re axivîn.

`Tunekirina dagirkeriyê bi destê 
gelê Kurd e`

Ferîde anî zima ku dagirkeriya Tirkiyê 
ji destpêka avakirina Tevgera Azadiya 
Kurdistan ve çekên qedexekirî bikar 
tîne û wiha got: “Faşîzma Tirkiyê li 
hember tunekirina tevgera Azadiya 

Kurdistan hemû pilanên qirêj û sûcên 
dij mirovahiyê pêş xistin. bi avakirina 
Tevgera Azadiya Kurdistan re zêdetirî 
50 salî ye û faşîzma Tirkiyê gaz, çek û 
teqemendiyên kîmyawî yên qedexekirî 
bikar tîne. Ji ber dagirkeriya Tirkiyê 
ya ku hebûna xwe li ser tunekirina 
Kurdan digire dest, di wê baweriyê 
de ye ku tunebûna wî li ser destê 
Gelê Kurd e. Bi sala ye her çiqas 
êrîşên xwe li ser Gerîlayan zêdetir 
dike her carê de binkeftinên mezin 
jiyan dike”.

`Serdema nû ya serxwebûna 
gelê Kurd û Pirojeya Netewa 

Demokratîk e`

Ferîde bi van gotinan axaftina xwe 
berdewam kir: “Tevgera Azadiya 
Kurdistan ya ku bi felsefeya azadiya 
mirovahiyê Rêber Abdullah Ocalan 
hatiye avakirin. bi bedel û serkeftinên 

gelek mezin gihîştiye vê astê. Fel-
sefeya Rêber APO Împeretoriya 
Osmaniyan ya bi serkêşiya terorist 
Erdoxan tê birêvebirin hejand. Ji lewra 
êrîşkirina Herêmên Parastinê yên 
Medyayê û tavahî herêmên Bakur û 
Rojhilatê Sûriyê kêliyekî jî ranewes-
tandiye. Bê guman ev tê wê wateyê 
ku doza gelê Kurd û pirojeya Rêber 
APO ya Rêveberiya Xweser gihîştiye 
serkeftinê û tirs di dilê dagirkeran de 
avakiriye. Divê em bizanibin ev êrîş wê 
her berdewam bikin ji ber serdema 
nû serdema Serxwebûna gelê Kurd 
û pirojeya Nedewa Demokratîk e”.

`Herêmên Parastinê yên 
Medyayê û gelê sivîl bi çekên 
kîmyawî hatine gedef girtin`

Her wiha Ebdilhenan da zanîn ku bi 
kar anîna çekên Kîmyawî ne rewa 
ye û wê hêza heyî nerûxîne û wiha 
domand: “Ev ne cara yekemîn û ne 
ya sedî ye ku gelê Kurd û Hêzên 
Gerîla bi çek û teqemeniyên jehrî 
yên qedexekirî topbaran dike. ev 
cûre çek li ser sivîl û zarokên Kurd 
bi sedan car hatiye bikar anîn. tavahî 
êrîşên bi çekên kîmyawî yên li ser 
Herêmên Parastinê yên Medyayê û 

gelê Kurd tên kirin ne rewa ne û divê 
di bin bêdengiya navnetewî de neyê 
derbas kirin. Li hember van êrîş û 
pilana hêzên Gerîla derbeyên herî 
giran li dagirkeriyê didin û ev yek 
di êrîşên dawiyê de careke din hate 
mehkum kirin. Her çiqas ev cûre êrîş 
bêne kirin wê hêz û têkoşîna ku bi 
deh sala tê kirin nerûxîne”. 

`Bêdengî hevkariye`

Di dawiyê de Ebdilhenan bang li hêz û 
rêxistinên navnetwî kir ku li hermber 
bikaranîna çekên qedexekirî rawes-
tin û wiha got: “Doza Azadiya Gelê 
Kurd êdî li tavahî cîhanê deng vedaye, 
divê hemû cîhan vê yekê bizanibe 
ku bêdengiya li hember bikaranîna 
dagirkeriya Tirkiyê ji çekên kîmyawî 
û yên qedexekirî li hemebr gelê Kurd 
tê wateya hevkariya wan bi hev re. 
Em bang li hemû hêz û rêxistinên 
navnetewî yên têkildar dikin ku di 
van cîhan de nebin şirîkên faşîzma 
Tirkiyê û bi erkên xwe yên mirovahî 
û navnetewî rabin ku li pêşiya êrîşên 
faşîzma Tirkiyê yên kîmyawî rawestin 
û bibin bend. Ger ev yek pêk neyê 
wê demê hemû peymanên ku hatine 
îmzekirin vala û binpê dikin”. 

DYE Tirkiyê 
amade dike 
ji bo êrişa 

Îranê?
Ahmet Aktaş

Li ser vê mijarê ji mêjve gotûbêj 
hene û gelek gotar û şîrove jî hatine 
nivîsandin.
Gotina berî deh rojan a wezîrê 
bergirî yê Tirk Yaşar Guler, weke ku 
êdî vê armanca hinek veşartî bû, li 
hev aşkere dikin.
Ev wezîrê şerê qirkirina gelê 
Kurdistanê dibêje; “Vaye em û 
dewleta Iraqê li ser pirsgrêka PKK’ê 
hinek zêdetir nêzî hev dibin, lê hil-
westa dewleta Îranê me hêrs dike”, 
“em bi rêya IHA û hin amûrên din 
ên agahîstandinê, cih û warên ku 
PKK’yî lê dijîn, ji wan re destnîşan 
dikin, dîsa jî bersîvên berovajî didin 
me û dibêjin ‘ev agahiyên we ne 
rastin’ û hwd”.
Van gotûbêjên wisa, di navbera wan 
de berê jî hebûn, lê dijwarî û hêrsa 
dewleta Tirk ne di vê asta ewqas 
bilind de bû.
Her wiha fort û gefxwariyên xwe, vê 
carê ne bi tinê li dijî PKK’ê, belê li 
dijî YNK’ê û di encamê de bi giştî li 
dijî Tevgêra Azadiyê jî di vê astê de 
bilind bûn.
Di heman van rojan de Nêçîrvan 
Berzanî jî derketibû gera Tehranê, 
bêgûman yek xala sereke ya rojeva 
wan, wê ev mijar be.
Her wiha hema li pey van bûyeran, 
çend roj berî nuha, senatorekî 
DYEyê navdar Graham daxwiya-
niyek balkêş da û got: Israil, ji bo 
parastina niştimanê xwe mafdare 
ku çekên atomî li ser xaka Flistinê-
Xezayê bikar bîne…her mîna me ku 
me çawa li Hîroşîma û Nagazakiya 
Japonya çeka atomê da xebitandin 
û me, li gel parastina xaka xwe Şerê 
Cîhanê yê 2a jî da rawestandin û 
hwd!
Hilbet li dijî vî mirovê nonerê 
emperyalizma cîhanê, hilwestên 
nerazibûnê gelek hatin nîşandan, lê 
van gotinên wî gelek metirsiyê jî bi 
xwe re radigihîne. 
Em jibîr nekin, ji bo êrîşîn qirkerî û 
dagirkeriyên dewleta tirk, ên bi giştî 
li ser hemû Kurdistanê û bi taybetî 
li ser Rojava û Başûr, Nêçîrvan 
Berzanî jî hema bi heman naverokê 
daxwiyanî didan û nuha jî her he-
man gotinan dibêje!
Pir caran digot: Dewleta tirk, ji bo 
parastina welat û sînorên xwe, maf-
dar e êrîşî PKKê û her deverê bike, 
jixwe gunehbarê van êrîşên dewleta 
tirk PKKê ye! 
Bê gûman nonerî û nokeriya he-
man siyaseta malxerab a li ser gelê 
Kurdistanê dike û jixwe naveroka 
gotinên wan jî wê ji hev ne cûda bin.
Weke çîroka “diz û xwediyê malê”, 
yê gunehkar ne DIZ e, belê xwediyê 
malê ye! Gelê Kurdistanê û PKKê 
weke xwediyê malê, ne mafdar in 
welat/niştimanê xwe bi parêzin, 
lê belê dewleta tirk mafdar e ha! 
Kurdistanê dagir bike, talan û wêran 
bike, gel qir bike ha!
Delalet û işaretên wisa gelek in 
ên DYEyê, ku vê carê hîn xurtir 
amadekarî kiriye ji bo êrîşê bibe ser 
Îranê.
Hinek Ajansên nûçeyan ên Îranê 
mîna ISNA, CemûCem û hwd. jî, 
nerazîbûna tund li dijî dewleta tirk 
nîşan dane û dibêjin; “Erdogan, 
di ava xwînê ya Xezayê de nêçîra 
masiyan(masîgiriyê) dike!
Divê were zanin, navenda vî şerî 
Kurdistan e û divê li goreyî wê 
amadekarî werin kirin!

Ebdulmenan Mamo Ferîda Yaqûb

